
Shri Lakshmi Hayagriva dhyAnam

ಶ್ರೀಲಕ್ಷ್ಮೀಹಯಗ್ರೀವಧ್ಯಾನಂ

Document Information

Text title : Shri Lakshmi Hayagriva dhyAnam

File name : lakShmIhayagrIvadhyAnam.itx

Category : vishhnu, dhyAnam

Location : doc_vishhnu

Transliterated by : Chandrasekhar Karumuri

Proofread by : Chandrasekhar Karumuri

Latest update : September 19, 2023

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 20, 2023

sanskritdocuments.org



Shri Lakshmi Hayagriva dhyAnam

ಶ್ರೀಲಕ್ಷ್ಮೀಹಯಗ್ರೀವಧ್ಯಾನಂ

ವಿಧಿವದ್ವಿಧಿವಂದಿತೌ ಪಯೋಧೌ ಶ್ರುತಿಮನ್ವೇಷಯಿತುಂ ಕೃತಾವಗಾಹೌ .

ಮಧುಕೈಟಭಮರ್ಧಿನೌ ಮನೋಜ್ಞೌ ಮನವೈ ತೇ ಚರಣೌ ಹಯಾಸ್ಯ!ದೇವ! .. 1..

ಯದುದಗ್ರಜವೋತ್ಥಸಿಂಧುಭಂಗವ್ರಜಘಾತಕ್ಷತಪೌರುಷಾ ವುಭೌ ತೌ .

ಶಯಿತಂ ತು ಭವಂತಮಾಪ್ಯ ನಷ್ಟೌ ತವ ಜಂಘೇ ಹಯವಕ್ತ್ರ!ಮೇ ಹೃದಿ ಸ್ತಾಂ .. 2..

ಸಿತಪದ್ಮನಿವಿಷ್ಟಯದ್ದ್ವಯೈಕಸ್ಥಿತಲಕ್ಷ್ಮೀಶುಭಲಂಬಿಪಾದಯುಕ್ತಃ .
ಚರಣಸ್ತವ ದಕ್ಷಿಣಃ ಶರಣ್ಯಂ ಮಮ ವಾಗೀಶ! ತವೋರುಯುಗ್ಮ ಮೇತತ್ .. 3..

ಪ್ರಣಮದ್ವಿಧಿವಾಸಭವ್ಯಪದ್ಮಂ ಶುಭಪೀತಾಂಬರಶೋಭಿ ದಿವ್ಯಭೂಷಂ .

ಅಖಿಲಾಂಡಸಮುದ್ಭವಾರ್ಥನಾಭಿಸ್ಮರಣೇ ಸ್ಯಾದುದರಂ ಹಯಾಸ್ಯ ತೇ ಮೇ .. 4..

ಉಪದೇಶಕರೇಣ ದಕ್ಷಿಣೇನ ಸ್ಫುರಿತಂ ಪುಸ್ತಕಧಾರಿಣಾ ಕರೇಣ .

ಅರಿಶಂಖನಿವರ್ತಿತಾರಿಪಾಣಿದ್ವಯಮಶ್ವಾಸ್ವ!ವಪುಸ್ತವ ಸ್ಮರೇಯಂ .. 5..

ನಿಖಿಲಾಶ್ರಿತಜೀವಧೀವಿಕಾಸ ವ್ರಜವದ್ಭಾವಿತದೀಪ್ತಿಕೌಸ್ತುಭಾಢ್ಯಂ .

ಕಲಿತಂ ವನಮಾಲಯಾ ಚ ವಕ್ಷಸ್ತವ ಸಂಶ್ಲಿಷ್ಯ ಧಿಯಾ ಹಯಾಸ್ಯಮೋದೇ .. 6..

ನಿಕಟಸ್ಥಿತಪಾಂಚಜನ್ಯವಾಂಛ್ಯಸ್ಫುರದಾಕಾರಶುಭಧ್ವನಿಂ ಸುದೀರ್ಘಾಂ .

ಪರಖಂಡನತರ್ಕಬಾಣಪೂರ್ಣೇಷುಧಿತುಲ್ಯಾಂ ಹಯಕಂಧರಾಂ ಸ್ಮರಾಮಿ .. 7..

ಅಮೃತಾಯಿತಹಲ್ಹಲುಕ್ತಿಧೂತಾಖಿಲಹಾಲಾಹಲರೂಪಹೈತುಕೋಕ್ತಿ .
ವದನಂ ಸದನಂ ಕರೋತ್ವಜಸ್ರಂ ಹೃದಯಂಮೇ ಸದಯಂ ಪ್ರಭೋ!ಹಯಾಸ್ಯ! ..
8..

ತುರಗಾಸ್ಯ! ಕಟಾಕ್ಷಧಾರಯಾ ತ್ವಂ
ಕಲುಷವ್ರಾತಮಪಾಸ್ಯ ಮೇ ವಿಧೇಹಿ .

ಶಠಜಿದ್ಯತಿರಾಜವೇದಚೂಡಾ -

ಗುರುಸೂಕ್ತ್ಯಾದೃತಸರ್ವತತ್ತ್ವಬೋಧಂ .. 9..

ಶ್ರಯದಾರ್ತಿರವಶ್ರುತೀಚ್ಛಯೇವ
ಸ್ಥುಟ ಮುನ್ನಾಮಿತಕರ್ಣಮಶ್ವವಕ್ತ್ರ!.
ಸ್ಫುಟಸಾಂದ್ರಸಟಾಜಟಾಭಿರಾಮಂ
ರಮಯೇನ್ಮೇ ಹೃದಯಂ ಶಿರಸ್ತ್ವದೀಯಂ .. 10..

ಇತಿ ತೇ ಹಯವಕ್ತ್ರ!ದಿವ್ಯರೂಪೇ

ಶ್ರೀಲಕ್ಷ್ಮೀಹಯಗ್ರೀವಧ್ಯಾನಂ

ಪದಜಂಘೋರುಕಟಿಕ್ರಮೇಣ ಪಾಣೀನ್ .

ಹೃದಯಂ ಗಳಮಾಸ್ಯಮಕ್ಷಿ ಶೀರ್ಷಂ
ಕಲಯೇತ್ಯಃ ಸಕಲಾಃ ಕಲಾಸ್ತದಾಪ್ತಾಃ .. 11..
ಸಿತಪದ್ಮನಿಷಣ್ಣಮಂಬುಜಾಕ್ಷಂ
ಸ್ಫಟಿಕಾದ್ರಿಪ್ರತಿಮಂ ರಮಾಸಮೇತಂ .

ಹಯಕಂಠಮಕುಂಠವಾಹಿಧೀವಾಕ್
ದ್ವಯಸಿದ್ಧ್ಯೈ ಉಷಸಿ ಸ್ಮರಾಮಿ ನಿತ್ಯಂ .. 12..

ಅಭಿಗಂತುಮಪಿ ಪ್ರಪತ್ತು ಮೇವಂ
ಗದಿತುಂ ಮಂಗಳಮಾತನೋಃ ಸ್ತುತೀಸ್ತ್ವಂ .

ತ್ವದುಪಾಶ್ರಿತಮನ್ಮುಖೇನಪೂರ್ವಂ
ಹಯವಕ್ತ್ರಾಕೃತಿಚಿಂತನಂ ತ್ವಿದಾನೀಂ .. 13..

ಇತಿ ಸಂಧ್ಯಸಮೀಕ್ಷಿತಾವದಾತಸ್ಫುಟಪೂರ್ಣಾಶ್ವವಪುಹಯಾಸ್ಯಭಕ್ತಃ!.
ನವದೇಶಿಕವೀರರಾಘವಾರ್ಯೋ ವ್ಯತನೋತ್ ಪ್ರಾತುರುಷಸ್ಸು ಚಿಂತನಾರ್ಥಂ ..

14..

ವಿದ್ಯಾವಿಶ್ರಾಣನೋದಂತೋ ಹಯಗ್ರೀವಃ ಪರಃ ಪುಮಾನ್ .

ಅನುಗ್ರಹಂ ವಿತನುತಾಮಾಶ್ರಿತೇಷ್ವನವಗ್ರಹಂ .. 15..

ಸೇವೇ ಲಕ್ಷ್ಮೀಹಯಮುಖ! ಕುರು ತ್ವಂ ದಯಾತ್ವತ್ವದಾಬ್ಜೇ
ಜಾನುನ್ಯೂರೌ ಘನಕಟಿತಟೇ ದಿವ್ಯಪೀತಾಂಬರಾಢ್ಯೇ .

ಕುಕ್ಷೌ ವಕ್ಷಸ್ಯಪಿ ಚ ವಿಪುಲೇ ವೈಜಯಂತ್ಯಾದಿಭೂಷೇ
ಹಸ್ತೇ ಪುಸ್ತಾನ್ವಯಿನಿ ಲಲಿತಾಕ್ಷೇ ಸಚಕ್ರೇ ಸಶಂಖೇ .. 16..

ದೀರ್ಘಗ್ರೀವಾ ಮುಖಪುಟಮಹಾನಾಸಿಕಾ ಗಂಡಪಾಳೀ
ಸ್ಮೇರಾಂಭೋಜಪ್ರತಿಮನಯನಭ್ರೂಲಸದ್ವಕ್ತ್ರಬಿಂಬೇ .

ಶೀರ್ಷೇ ಚೋಚ್ಚೇ ಶ್ರವಸಿ ಪರಿತೋ ವಿಸ್ತೃತಾಯಾಂ ಸಟಾಯಾಂ
ಸ್ಮೃತ್ವಾ ಚಿಂತಾಮುಖಮನುಭವೇತ್ ಶ್ರೀಸಖಂ ತ್ವಾಂ ಸಮಗ್ರಂ .. 17..

ಇತಿ ಶ್ರೀಲಕ್ಷ್ಮೀಹಯಗ್ರೀವಧ್ಯಾನಂ ಸಂಪೂರ್ಣಂ .

